Juan José Lizarbe Baztán jaunak galdera egin du jakiteko zein den “Hitzarmena Agora GKEarekin, etorkin gazteen taldeekin bitartekaritza-lanak egiteko” izeneko aurrekontu-lerroak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

Iruñean, 2011ko urriaren 3an

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Dirulaguntza Agora GKEari, etorkin gazteen taldeekin bitartekaritza-lanak egiteko" izeneko aurrekontu-lerroaren zenbait alderdiri buruz (PES-00126). Hona Nafarroako Gobernuko Kultura, Turismo eta Erakunde Harremanetarako kontseilariaren erantzuna:

2011ko ekainaren 30ean, ez zen aurrekontu-lerro horretako inolako zenbatekorik bete.

Urtarrilean eta hurrengo hilabeteetan, Immigraziorako Bulegoa harremanetan egon zen aipatu entitatearekin, hitzarmenaren xede ziren jarduketak zehazte aldera. Sinatu beharreko hitzarmenaren ezaugarrien eta baldintzen inguruko adostasuna lortu zen unean, zegokion administrazio-izapidetzea jarri zen abian eta, hitzarmena onetsi ondoren, iragan irailaren 1ean sinatu zen.

Gaur egun lehen ordainketari dagokion abonua izapidetzen ari da, eta laster gauzatuko da.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2011ko urrian

Kulturako, Turismoko eta Erakunde Harremanetako kontseilaria: Juan Luis Sánchez de Muniáin Lacasia

